
ezkuntza kontseilaria, aurkezpenean parte hartu duten musikariez inguratuta.

‘Musikariak ikastetxean’ birak euskal
musika geletara eramanen du

Nafarroako Gobernuko Hezkuntza Departamentuak abiarazitako programak, euskal kulturarekiko
atxikimentua susatzea du helburu ® |kastetxeek irailaren 27ra arte dute izena emateko aukera

IRUREA - Zuzencko musikaren
bitartez, euskararekiko eta euskal
kulturarekiko identifikazioa eta
ezagutza sustatzea. Horixe izango
da Nafarroako  Gobernuko
Hezkuntza Departamentuak abia-
razi duen Musikariak Ikastetxee-
tan programaren helburua, atzo
Maria Solana Hezkuntza kontsei-
lariak azaldu zuen bezala. Ekimen
honen baitan, A eta D ereduko 14

etal8 urte bitarteko ikasleek zuze-
neko harremana edukiko dute
musikariekin, non eta ikasgelan
bertan. Programan parte hartu
nahi duten ikastetxeck irailaren
27ra arte egin dezakete eskaera.
Hezkuntza Departamentuaren
egoitzan bertan programan parte
hartuko duten musikarietako
batzuk lagunduta egin zen aurkez-
penean, ekimenaren helburuak
zehaztu ziren: ikasleei euskal musi-
karen tradizicaren ibilbidea uler-
tzeko tresnak eman, eta, horrela,

hizkunwarekiko identifikazioa sus-
tatzea. Bide batez, zuzeneko musi-
kaz gozatzeko aukera izanen dute
ikasgeletan.

“Musika helmuga askotara iris-
teko txalupa badela esango nuke,
eta hezkuntzako edozein lanketa-
rako tresna transbertsala ere izan
daitekeela”, adierazi zuen kontsei-
lariak. “Musika, tresna bat da.
Horrela ulertu nahi dugu eta balia-
tu ere bai. Emozioak transmiti-
tzeko tresna da, jakina, edo ere bai
gorputz hezkuntzako adierazkor-

tasuna lantzeoka. Baina batez ere
kulturaren eta hizkuntzaren mezu-
lari da musika”.

Horretarako, gazteentzat “eredu”
diren musikariak bildu dituzte
ikastetxeetara joanen diren musi-
karien artean: Amorante, Efaut
Elorrieta, Gorka Urbizu, Tker Lau-
roba, [nes Osinaga, Inun, Jon Basa-
guren, Joscba B.Lenoir, Joseba Ira-
zoki, Jurgi Ekiza, Keu Agirretxea,
La Basu, Maria Rivero, Mikel Mar-
kez, Miren Narbaiza, Olatz Salva-
dor, Pantxix Bidart, Pelax, Petti,

Rafa Rueda, Tristtan Mourguy,
Xabi San Sebastian eta Zurifie
Hidalgo. Ekitaldian bertan zuze-
nekoa eskaini dute bertaratu diren
abeslariek.

Euskara ikasten duten DBHko
bigarren zikloko eta Batxilergoko
ikasleentzat musikak duen garran-
tziaeta sortzen duen atdkimendua
kontutan hartuta abiarazi du
Hezkuntza Departamentuak eki-
mena. “Hezkuntza Departamen-
tuaren funtzioen artean dago
euskaraz ikasten duten ikasleen

@ Parte hartuko duten musika-
riak. Amorante, Efiaut Elorrieta,
Gorka Urbizu, lker Lauroba, Ines
Osinaga, Inun, Jon Basaguren,
Joseba B.Lenoir, Joseba Irazoki,
JurgiEkiza, Keu Agirretxea, La
Basu, Maria Rivero, Mikel Markez,
Miren Narbaiza, Olatz Salvador,
Pantxix Bidart, Pelax, Petti, Rafa
Rueda, Tristtan Mourguy, Xabi
San Sebastian eta Zurife Hidak
go.

@ Eskaerak, irallaren 27ra arte.
2018ko urritik abendura bitartean
antolatuko dira saioak. |kas-
tefxeek saio bat baino gehiago
edukitzeko aukera izanen dute,
ikasmaila bakoitzean dagoen
matrikula kopuruaren arabera
Parte-hartzeko epea datorren
astera arte |luzatuko da.

“Kantagintzaosotresna
baliagarria euskal
kulturaren transmisioa
etaezagutza sustatzeko”

“Ikasleek euren gogoko
musikariak bertatik
bertara ezagutzeko
aukera izanen dute”

hizkuntzarekiko identifikazioa,
euskal kultura eta tradizioaren
transmisioa, eta ezaguiza sustatzea.
Kantagintza oso tresna baliagarria
izan daiteke horretarako”
Musikariak Ikastetxean ckimena-
ren bitartez, ikasleek aukera izanen
dute “euren gogoko musikariak ber-
tatik bertara ezagutzeko, kantak nola
idazten eta konposatzen dituzten
ikasteko, gelan musika zuzenean
entzutekoeta euskal musikaren tra-
dizioaz gehiago jakiteko”, Solanak
azpimarratu bezala. Gazteek, gaine-
ra, musika horren esanahi kultura-
laz gehiago jakiteko aukera izanen
dute, bai eta beste euskal musika-
rickin dauden loturak ulertzeko ere.

SAIOAK, URRITIK ABENDURA 2018ko
urritik abendura bitartean antola-
tuko dira saioak. Hezkuntza Depar-
tamentutik argitu dutenez, ikas-
tetxeek saio bat baino gehiago
edukitzeko aukera izanen dute, ikas-
maila bakoitzean dagoen matrikula
kopuruaren arabera. Saioa antolatu
ahal izateko, ikasmaila horretan
gutxienez 15 ikasle beharko dira.
Saio bakoitzean, bestalde, ez dira 40
ikasle baino gehiagp egonen, oro har.
Programan parte hartzeko epea
astelehenik zabalik da eta ikas-
tetxeck irailaren 27ra arte dute ize-
na emateko aukera. Behin eskaera
guztiak jasota, Euskara Atalak eta
programaren kudeaketaz ardura-
tuko den Digitalidadea SL enpresak
saioak banatuko dituzte ikastetxee-
tan. Programaren aurrckontua
29920 eurokoa dela argitu da
Hezkuntza Departamentutik. @



